
Мин Шәрипова Рәйсә Васил кызы Балтач районы Смәел авылында туып устем , шул авылда урта мәктәпне тәмамладым . 1997-2000 елларда Арча педагогия көллиятендә укыдым , 2004 нче елда КДПУның « Татар филологиясе » бүлеген тәмамладым . Бугенге көндә гаиләм белән Әлмәт шәһәрендә яшим , беренче татар гимназиясендә башлангыч сыйныфлар укытучысы булып эшлим . Игътибарыгызга «Россия мәктәбе » программасы буенча беренче сыйныфта математика дәресе планы тәкъдим итәм .

Тема : 2не кушу һәм алу .

Максат: 1) 2не кушу һәм алу алымнары белән таныштыру ;

                2) 1не кушу һәм алу алымнарын ныгыту ;

                3) укучыларда зирәклек , төгәллек , пөхтәлек кебек күркәм сыйфатлар 


тәрбияләү .

Материал : кесәчекләр , яфраклар , геометрик фигуралар , дәреслек , дәфтәр .



Дәрес барышы :

I . Оештыру .

II . Алган белемнәрне актуальләштеру , тигезләу .

1 . « Йокы чүлмәге » уены . 

     Укытучы төрле математик сораулар бирә һәм теләсә кайсы баладан сорый . Кем шунда ук җавап бирә алмый , ул – «йокы чүлмәге » була . Аңа уянырга тәкъдим ителә , кисәтү ясала .

      Сораулар :

- Сыйныфтагы малайларны сана .

- Беренче рәттә ничә укучы утыра ?

- Уң ягыңда нәрсә бар ?

- Өстә нәрсә ?

- Сул колагыңны күрсәт .

- Уң борының кайда ?

- Сул кулыңның баш бармагын күрсәт .(һ . б . )

2 . « Ачык авыз » уены .

Парта рәте буенча һәр укучы алдагы укучының җавабына 1не кушып , үз мисалын әйтә :


1+1=2


2+1=3


3+1=4…

Шул ук алым белән 1не алу мисаллары искә төшерелә :


10-1=9


9-1=8


8-1=7…

3 . «Тапкырларга табышмак » . Беренче булып дөрес җавап биргән укучыга « Иң зирәк бала » дигән медаль тапшырыла .

Бакчада бүген балалар 

Бер туктамый уйныйлар,

Тәрбияче апаның да 

Сүзен тыңлап тормыйлар :

Сигез бала килгән иде ,

Берсе читтә утыра ,

Икесе апаның алдында 

Китап укырга тора .

ә калганнар тавыш – тынсыз

Келәмгә тезелешкән ,

Үз уеннарын табып ,

Бигрәкләр килешкән .

Яле , ничә бала уйный

Идәнгә тезелешкән ?

    ( 8-1-2=5 )

Физкультминутка .

Өй алдында чебиләр

Чеп – чеп диеп йөриләр

Берсе – башын боргалый ,

Берсе – чебеннәр куа ,

Берсе – әнисеннән узып ,

Йогергәләгән була .

Шулай бераз ял иткәч ,

Кунакларга утыра . ( Төрле хәрәкәтләр ясала ) .

III . Яңа белемнәрне формалаштыру .

1 . – ә хәзер үзегезне көзге урманда итеп хис итегез .Көзге яфраклардан букет җыярга такта янына Алсуны чакырам . Аңа  1 өрәңге һәм 2 имән яфрагы бирәм .Алсуның кулында ничә яфрак бар ? ( 3 )

     - Алсу урман аланы буйлап китте һәм тагын 2 өрәңге яфрагы табып , кулына алды ( кесәчекләрдән 2 яфрак ала ) . ә хәзер букетта ничә яфрак булды ? (5)

     - Ничек таптык ? ( 3+2=5 )

     - Башта ничә яфрак бар иде ? (3)

     -Аннары ничә булды ? (3+1=4 )

     -Ничек 5 яфрак табылды ? (4+1=5 )

     - Димәк , 3 кә 2не ничек куштык ? ( Башта 1не , аннары тагын 1не ) .

     -Барысы ничә яфрак куштык ? (2)

     - Аны ничек язабыз ?

      3+1=4

      4+1=5

     -Тагын ничек язып була ?

       3+1+1=5

     - Башка ысул бармы ?

      3+2=5

җаваплар укучылар ярдәме белән тактага языла .

2 .-ә хәзер кесәчекләрнең беренче рәтенә 6 кызыл өчпочмак куегыз .

    - 2 өчпочмакны алыгыз .

    - Ничек алдыгыз ? ( Башта берне ) .

    - Ничек язабыз ? ( Укучылар киселмә саннардан мисал төзиләр : 6-1=5 

    - Ничек 4 чыкты ? ( 5тән 1не алгач )

Укучылар ярдәмендә мисаллар тактага языла :

6-1=5

5-1=4 

6-1-1=4

6-2=4

3 . Дәреслек белән әш  ( 30 бит . )

- Ничә курчак бар иде ?(6)

-  Кыз ничәсен алды ? (2)

- Диванда ничә курчак калды ? ( 4 )

- Ничек таптык ? ( 6-2=4 )

Физкультминутка .

IV. Алган белемнәрне ныгыту .

1 . Сорау – җавап :

- 5 алманың 2сен ашасаң ничәсе кала ?

- 8 кызыл шар янына 2 яшелне өстәсәң , ничә шар була ?

- 6 каләмнең 2сен иптәшеңә бирсәң , үзеңә ничә кала ?

- 8 бәрәннең 2се качса , ничә бәрән кала ?

- 4 малай янына 2 кыз килсә , барысы ничә бала була ? ( һ . б . )

2 . Дәреслек белән эш . (30 б . )

3 . Дәфтәрдә эш .

V . Нәтиҗә .

- Бүгенге дәрестә нәрсәләр белдек ?

- Нәрсәләр эшләдек ?

- Дәрестә катнашуыгыз өчен рәхмәт , сау булыгыз !

